
Навіны спорту

•  П адведзены  вынікі 
43-й унутрыуніверсітэцкай 
спартакіяды 1994-1995 на- 
вучальнага года. Спартыў- 
ныя каманды розны х 
факультэтаў спаборнічалі 
паміж сабой па 20 відах. У 
выніку: І-е месца заняў 
ф акультэт приклад ной  
матэматыкі і інфарматыкі, Il- 
е юрыдычны факультэт, 
ІІІ-е механіка-матэматычны 
факультэт.

•Ідзе падрыхтоўка да 
рэспубліканскай міжвузаў- 
скай спартакіяды. Раней яна 
праводзілася па 30 відах 
спорту, але ў сувязі з неда- 
статковым фінансаваннем 
колькасць відаў значна 
скарацілася. Дарэчы, на 
гэтых прэстыжных спабор- 
ніцтвах Беларускі дзяржаўны 
універсітэт саступае толькі 
Акадэміі фізічнага выхавання 
і спорту.

•У БДУ стала трэды- 
цыяй спартыўныя мера- 
прыемствы новага наву- 
чальнага года пачынаць з 
кросу першакурснікаў. I хаця

некаторыя універсітэцкія 
традыцыі, на вялікі жаль, 
становяцца гісторыяй, крос 
першакурснікаў будзе пра- 
ходзіць і ў гэтым годзе. 
Адбудзецца ён у нядзелю 1 
кастрычніка.

•Студэнты універсітэта 
прымаюць удзел і ў міжна- 
родных спаборніцтвах. Ня- 
даўна студэнт IV-ra курса 
геафака Булат Віктар стаў 
сярэбраным призёрам у 
штурханні ядра, а студэнт li
ra курса гістафака Cyxa- 
мазаў Дзмітрый — брон- 
завым призёрам у дзесяці- 
бор’і на Сусветных студэн- 
цкіх гульнях у Японіі. Він- 
шуем з перамогай!

•Ba універсітэце працу- 
юць 22 спартыўныя Секцыі. 
Ha нядаўнім сходзе, што 
прайш оў для студэнтаў 
першага курса, адбыўся 
набор папаўнення. Запіс- 
валіся больш на “прэстыж- 
ныя” — валейбол, баскет
бол. Але асаблівага жадання 
займацца спортам, а не 
фізкультурай першакурснікі 
не праявілі.

Анонс
Першы адкрыты 

турнір па брыджу 
Куба к Універсітэта BB

С падары ! Б еларуск і 
Саюз Брыджа сумесна з 
М інскім  інтзлект-кл убам  
“Рэгул” праводзіць Першы 
турнір па брыджу “ Кубак 
Універсітэта” . Турнір з ’яў- 
ляецца адкрытым, а гэта 
значыць, што ўдзельнічаць 
у парным і матчавым пер- 
ш ы н ства х  м о гу ц ь  усе  
а хвотны я. Т урн ір  а д б у 
дзецца 13-14 кастрычніка 
1995 года ў Мінску.

Калі ласка, паведамце 
аргкамітзту аб магчымасці 
Вашага ўдзелу ў “ Кубку” 
загадзя. У гэтым выпадку 
Вам перададуць дадатко- 
вую інфармацыю аб арга- 
нізацыйным узносе, праві- 
лах правядзення турніра.

Па ўсіх пытаннях, якія Bac 
цікавяць, звяртайцеся да 
с ту д э н та ў  ф із іч н а га  
ф акультэта  БДУ С яргея 
Сакалова (III курс), Антона 
К у з ь м іц к а га  (III к у р с ), 
Антона Гусакова (II курс) 
асабіста або па тэлефонах: 
62-45-06 (Сяргей), 64-91
95 (Антон), 58-52-35 (Ан
тон). Апошні дзень приёму 
заявак 5 кастрычніка.

Паспрабуйце свае сілы 
і дастаўце сабе задавал ь- 
ненне. A пераможцаў чака- 
юць пр и зы ! Генеральны 
спонсар турніра НВП T a - 
рант-Сервіс” , стваральнік 
даведачнай інфармацый- 
най сістэмы “Гарант” .

Фэсты

ОРША. ВЕРАСЕНЬ. АДСПЯВАЛІ БАРДЫ.

На мяжы лета і восен і 
электрычкі пачынаюць вазіць у 
Оршу дзіўную публіку — лю- 
дзей з палаткамі, гітарамі ды 
запл ечн ікам і. Трады цыйнае 
насельніцтва электры чак — 
тарбэш нікі — глядзіць на іх з 
лёгкім шокам у вачах і гры - 
масай падазрэння на твары: 
калі яны не канкурэнты, дык 
навошта стодькі вязуць з са 
бой? A калі канкурэнты — чаму 
так дзіўна паводзяць сябе?

Людзі з гітарамі сапраўды 
едуць не на базар у Расію: яны 
сыходзяць у Оршы і накіроў- 
ваю цца на б а р д аўск і ф эст 
“Аршанская бітва". Уражаннямі 
адфэста “Аршанская бітва-95" 
я і хацеў бы падзяліцца з чы- 
тачамі “ Беларускага універсітэ- 
та ” .

Прыезд
Калі да Оршы засталася 

гадзіна язды, пачаўся дождж 
(той, хто быў у М інску, можа 
прыгадаць, што 8-га верасня 
тут надвор’е было цудоўнае). 
Праз шэрую імжу і брудныя 
вокны вагона спрабавалі мы 
разгледзець на вакзалеабяца- 
ную арганізатарамі сустрэчу. 
Нарэшце дзверы электрычкі 
неахвотна адкрыліся — на пе- 
роне стаяла прыбіральшчыца ў 
замызганым сінім халаце, на 
якім выдзяляўся бел-чырвона- 
белы значок. Сустракаюць?.. 
Высветлілася, што сустрака
юць, але не нас... Нас чакалі 
іншыя...

I вось бітма набіты Ика
рус” , старанна ператрасаючы 
ўсю хеўру на кожнай дарожнай 
выбоіне, вязе нас на поле, дзе 
і мусіць адбыцца фэст.

Д ож дж  пры гэтым, хачу 
нагадаць, не cuixae. A ставіць 
у дождж палатку, што давяло- 
ся рабіць нашай кампаніі,— не 
самы цымус: людзі дасведча- 
ныя, каму даводзілася з гэтым 
сутыкацца, могуць пацвердзіць.

Першая ноч
Дождж денавата, не спя- 

шаючыся, аціхаў. Ноч з пятні- 
цы на суботу сваёй тэмпера- 
турай нагадала, што пачатак 
верасня — гэта ўсё ж такі во- 
сень. У такое надвор’е, як ска- 
заў мой сябар, апрача гарэлкі 
можа грэць толькі палымянае 
пачуццё энтузіязму.

Зрэшты, большасць абы- 
ходзілася вогнішчам, да якога 
хутка падцягнулі м ікраф он, і 
пачалося тое, для чаго, уласна 
кажучы, І приехала сюды боль
шасць народу: пачалі спяваць 
барды.

Аднак цяжка сказаць што- 
небудзь адметнае аб тых, хто 
вы ступаў  у п ерш ую  ноч. 3  
больш-менш вядомых быў адно 
толькі Кастусь Герашчанка — 
заўсёднік аршанскага фэста. А 
з невядомых зацікавіў сваім і 
спевамі Яўген Савельеў з Bi- 
цебска: хоць зараз, напэўна, 
яшчэ рана нешта прадказваць, 
але прыгожыя скпаданыя гітар- 
ныя мелодыі ( пры ўмове таго, 
што ў аўтара будзе менш шаб- 
лоннасці) абяцаюць аматарам 
жанру ш мат задавальнення ў 
будучыні. Яго хіба што і трэба 
назваць адкрыццём фэста.

Субота
Суботняе сонца абсушыла 

тых, хто не здолеў высахнуць 
каля вогнішча, і з прыязнасцю

назірала за тым, як удзельнікі 
фэста ставілі крыж. Асвечаны 
каталіцкім святаром, ганарліва 
ўзносіцца ён цяпер, бачны з 
абодвух берагоў Дняпра...

Паколькі сёлетні фэст быў 
абвешчаны не бардаўскім , а 
фэстам беларускай маладзёж- 
най музыкі, то суботні канцэрт 
пачаўся выступамі рок-гуртоў. 
Аднак беларускамоўныя гурты 
якраз былі ў Маладзечне на 
фэсце “ Рок па вакацыях” , таму 
д а в я л о ся  за д а в о л іц ц а  
англамоўны м і, больш асць з 
якіх папросту не вядомыя шы- 
рокай публіцы.

Падчас рокавай кананады 
на поле працягвалі падцягвац- 
ца ўдзельнікі і госці фэста...

I вось адгучалі апош нія 
акорды рокавых кампазіцыяў. 
Вядучы фэста Ю рась Копцік 
папрасіў пяціхвіліннага пера- 
пынку для таго, каб зм ог пад- 
рыхтавацца тэатр чытальнікаў 
"Жывое слова", створаны пры 
Мінскім педагагічным універсі- 
тэце. Пяціхвілінны перапынак 
доўжыўся болей за гадзіну. Ён 
цягнуўся, цягнуўся, цягнуўся. A 
потым неяк рэзка скончыўся.

Тэатр “Жывое слова” , трэ
ба адзначыць, паказаў проста
тах!' сапраўдную  канцэртную 
праграму, дзе было ўсё: і до- 
брыя вершы, і лірычныя песні, і 
гумарыстычныя мініяцюры.

Другая ноч
С апраўды , вы ступленн і 

бардаў пачаліся ўжо поначы. 
Сёлета ф эст ушанаваў сваёй 
прысутнасцю “ мэтр” беларус
кай аўтарскай песні Алесь Ka- 
м оцкі. Затое  новых бардаў

было значна менш, чым на ра- 
нейшых фэстах...

Дый усюдыісны звычайна 
Андрэй Мельнікаў ( “ гаспадар 
халявы” , як ён сам назваўся на 
адным з папярэдніх фэетаў) 
перастаў валадарыць на сцэ- 
не. Можа, надвор’е не спрыя- 
ла?..

На жаль, да мікраф она 
дарвацца ўдалося не ўсім бар
дам, якія прыехалі на фэст: 
надыходзіў туман, і гаспадар 
сёлетняй “халявы" Юрась Kon- 
цік папрасіў закругляцца, каб 
даць магчымасць выступіць ас- 
татнім рок-гуртам.

Аднак нават гэта не дапа- 
магло — у адсырэлай апарату- 
ры закантачыла правады, і яна 
заглухла на перш ай 'ж а  рок- 
кампазіцыі, а заадно і пакінула 
без электрычнасці ўвесь дач- 
ны пасёлак, да якога была пад- 
ключаная...

Барды паціху разышліся да 
вогнішчаў і палатак, загучалі 
песні.

Апошні фэст
Зрэшты, напэўна, так яно 

і будзе. Як сказаў заўсёдны 
арганізатар фэста Юрась Kon- 
цік у інтэрв’ю праграме “Свое- 
часова” , ніхто не захоча гэтым 
болей займацца: надта многа 
клопатаў. Аматарам жа бела
рускай бардаўскай песні заста- 
ецца толькі верыць, што дзе- 
небудзь калі-небудзь яны яшчэ 
змогуць пачуць тых, хто спа- 
дабаўся ім на гэтых фэстах. A 
дзе і калі тое будзе?..

Сноб

"C iгнал да атакі — 
гры зяленых свісткі"

Нашая газета пісала ўжо аб сітуацыі, якая склалася вакол 
ваеннай кафедры БДУ ( гл. N9 9 за 1 чэрвеня 1995 года). Як вядома, 
гэтую кафедру збіраліся закрываць.

Напэўна, вестка аб тым, што кафедра будзе дзейнічаць, 
узрадуе студэнтаў БДУ: усё ж такі лепш пахадзіць на ‘вэенку", чым 
ісці ў войска. На вялікі жаль, радавацца будуць не ўсе...

Бяда ў тым, што набор на кафедру абмежаваны — па 20 чалавек 
на 13 спецыяльнасцяў; такім чынам, усяго 360 чалавек. Нават неда- 
сведчанаму чалавеку ясна, што ахвотных ва універсітэце набярэцца 
значна больш.

Але падзел на “ будучых лейтэнантаў” і “ ш арагоўцаў” 
адбудзецца не толькі ўнутры факультэтаў. Паводле загада Міністра 
абароны, набор на ваенную кафедру адбываецца толькі з прырода- 
знаўчых факультэтаў (фізфак, хімфак), факультэтаў дакладных навук 
( ФПМ, факультэт радыёфізікі і электронікі), а таксама пашчасціла 
некаторым прадстаўнікам грамадскіх навук ( ФЭФ, юрфак, 
міжнароднае адцзяленне гістфака). У выніку гуманітарыі апынуліся 
“за бортам” . Ім застаецца хіба што зацягнуць следам за Апесем 
Камоцкім: “ Ой, здзіўляеш ты мяне, родны край!.."

М . Тапіля

Актуальна
Любімы студэнтамі і выкладчыкамі “прафілак" з жніўня закрыўся 

на няпэўны перыяд часу (прыкладна да Новага года). Прычына да 
болю банальная — няма грошай.

Праўленне р эспуб л ікан ска га  Ф онду Здароўя адмовіла 
універсітэту ў выплаце датацый для фінансавання пуцёвак. A 
самастойна ўтрымліваць прафілакторый універсітэт, на жаль, не 
здольны.

I хаця прафілакторый пакуль не расфарміраваны, з цяжкасцю 
верыцца, што знойдзецца які-небудзь “багаценькі дзядзечка", якому 
будзе карцець здароўе студэнтаў. Здароўе студэнтаў — у руках саміх 
студэнтаў.

Выстабы
Цудоўная выстава, прысвечаная 100-годдзю  сусветнага 

кінематографа, размясцілася на першым паверсе Нацыянальнай 
бібліятэкі імя Ф.Скарыны. Ha ёй прадстаўленыя кнігі з фондаў 
бібліятэкі, звязаныя з кінамастацтвам Францыі, Югаславіі, Польшчы, 
Венгрыі, Германіі, Балгарыі, Італіі, Беларусі і г.д. Ёсць на выстаўцы і 
кніга Жоржа Садуля “Усеагульная гісторыя кіно” у чатырох тамах.

Ha стэндзе , які знаём іць з г історы яй савецкага  кіно, 
прадстаўленыя кнігі пра самых папулярных акцёраў — Клару Лучко, 
Мікалая Губенку, Яўгена Еўсцігнеева, Людмілу Гурчанку і іншых.

Ha выставе таксама прадстаўленыя кнігі, якія знаёмяць з 
творчасцю сусветна вядомых акцёраў — Марлен Дзітрых, Жана 
Габэна, Катрын Дзянёў і г.д.

Студэникае жыййё
Такога зацішша ў першыя вераснёўскія дні універсітэт не бачыў 

ніколі. У мінулым годзе яшчэ 125 студэнтаў мітусіліся, спявалі пад 
гітару, чакаючы транспарту ад падшэфнага капгаса. У пазамінулы 
год іх увогуле была тысяча. А сёлета... Глынуць рамантыкі і аказаць 
дапамогу дзяржаве на калгасных палях не давядзецца нікому са 
студэнтаў БДУ.

На гэтым здымку вы бачыце студэнтаў папярэдніх гадоў.



Конкурсы

МЕЖДУНАРОДНАЯ СОРОСОВСКАЯ ПРОГРАММА ОБРАЗОВАНИЯ В 
ОБЛАСТИ ТОЧНЫХ НАУК 

INTERNATIONAL SOROS SCIENCE EDUCATION PROGRAM
ПОДПРОГРАММА “СОРОСОВСКИЕ ДОЦЕНТЫ”

ФОі

Анкета кандидата на звание 
“Соросовский доцент”

I ,  имя, отчество участвующего в конкурсе на звание “Соросовский доцент”

Год рож дения________________________________________________________________
Образование, учёные степени и звания с указанием года их получения и №  
диплома В А К а______________________________________________________________

Основная специальность _________________
Общий стаж  педагогической деятельности
Место работы за последние 5 лет с указанием занимаемой должности (начните с 
последней)

Список лекционных курсов, семинарских занятий или практикумов для студентов 
за последние пять лет с указанием института, где читались лекции или проводились 
семинары и практикумы, и количества часов в неделю, потраченных на каждый 
из курсов,, семинаров или практикумов

Название лекционного
курса, семинара или 
практикума (если ку^х, 
семинар или практикум был 
заново разработан, указать 
это под каждым названием)

Год Название и располо 
жение вузов, в 
которых работал 
кандидат в Copo 
совские доценты

Число студентов, 
слушавших лекции 
или участвовавших в 
семинаре или
практикуме

Список лиц, защитивших кандидатские диссертации под руководством кандидата 
в Сороеовские доценты, с указанием  названий диссертаций. В случае, если 
представляемый был соруководителем диссертаций, указать, кто был другим 
соруководителем (прилагаются крпии титульных листов авторефератов диссертаций 
с оборотом). '

Список публикаций за последние 5 лет (прилагаются копии или оттиски наиболее 
важных из н и х )______________________________________________________________

Премии (государственные, международные и другие), награды 
Полученные и ожидаемые гранты на исследования
Список учебников для вузов и школ, практических руководств для студентов, 
монографий, подготовленных соискателем за весь период работы (прилагаются
копии титульных листов)    ___________
Участие в международных конференциях и совещаниях с докладами_________

Главные научные достижения соискателя 
Среднегодовой доход в 1993-1994 годах_
Адрес, телефоны (рабочий и домаш ний), факс и e-m ail кандидата в 
Сороеовские доценты .

Международная Copo- 
совская программа Обра
зования в Области Точных 
наук (ISSEP) в Беларуси 
о бъ явл яет ко н ку р с  на 
получение гранта “ Соро
с о в с ки й  д о ц е н т ” тем и  
преподавателями высшей 
школы, которые добились 
вы соких  по ка за те л е й  в 
о б учени и  студ е н то в  по 
специальностям матема
ти ка , ф и зи ка , хи м и я  и 
биология, науки о Земле.

Грант С о р о со в ско го  
доцента будет выделяться 
сроком на 10 месяцев в 
р а зм е р е  150 д ол ларов  
США ежемесячно. Всего на 
Р е с п у б л и ку  Б еларусь  
выделяется 18 грантов.

Обязательными усло
виями для участия в кон
курсе являются:

• наличие степени 
канд ид ата  или д о кто р а  
наук и работа в высшем 
уче б н о м  з а в е д е н и и  в 
должности доцента (пред
ставляется копия аттеста
та доцента и справка о за
нимаемой должности);

• наличие не менее 
трех публикаций в течение 
последних пяти лет: статей 
в отечественных реф ери
руемых журналах (список 
журналов см. ниже) или в 
зарубежных периодичес
ких изданиях (исклю чая 
тезисы докладов на конфе
ренциях), книг по специ
а л ь н о сти , м о н о гр а ф и й , 
методических пособий;

•  чтение основных 
лекционных курсов по фи
зике, математике, химии, 
биологии, наукам о Земле 
и /или ведение практику
мов и семинаров для сту
дентов вузов (в совокуп
ности не м енее восьми 
академических часов в не
делю на протяжении пос
ледних пяти лет).

Te, кто отвечает этим 
требованиям, могут запол
нить анкету по предлага
емому образцу и отпра
вить её до 10 октября 1995 
года (согласно почтовому 
ш темпелю) в отделение 
ISSEP по адресу: 
2 2 0 0 7 2 , М и н ск , пр. 
Ф.Скорины, 66; справки 
по телефону: (0172) 3 9 
5 7 -4 5 .

При отборе кандида
тов на получение звания 
“Соросовский доцент” бу
дут приняты во внимание 
также следующие крите
рии:

• разработка новых 
л екц ион ны х кур со в  для 
студентов и их чтение, пос
тановка новых практику- 
MOBj проведение  новых 
сем инарских занятий по 
новым дисциплинам и на
правлениям;

• публикация учеб
ников, монографий, книг, 
подготовка методических 
пособий для студентов;

• п о д го то в ка  на у
чных кадров;

• о ц е н ка  с т у д е н 
тами лекций, семинаров, 
практикумов (опросы будут 
о сущ е ств л е н ы  с о т р у д 
никами ISSEP без участия 
соискателя);

• получение грантов 
на исследовательскую или 
педагогическую  деятель
ность от отечественных и 
международных фондов;

• государственны е 
и международные премии 
за учебники для школ или 
вузов, за научную или пе
д а го ги ч е с к у ю  д е я те л ь 
ность;

• и н д е кс  ц и т и р о 
вания работ кандидата;

•  участие в между
народных конференциях и 
совещаниях с докладами.

Решение о присужде
нии грантов будет приня
то Международным Прав
лением П рограм м ы , вы
плата грантов будет осу
ществляться поквартально, 
начиная с 1 сентября 1995 
года.

♦ ♦

Список журналов, 
публикации статей в 
которых будут прини
маться во внимание 
М еждународной Co- 
росовской Програм
мой Образования в 
области точных наук

А в то м а ти ка  и те л е 
м еханика, А кустический  
журнал, Алгебра и анализ, 
Алгебра и логика (Сибир
ское отделение РАН), Ар
хив анатомии, гистологии 
и эмбриологии (морфоло
ги я ), А строно -м ически й  
вестник, Астрономический 
журнал, Астрофизика, Би
ол о гически е  м ем браны , 
Биология моря, Биоорга- 
ническая'химия, Биополи
меры и клетка, Биофизи
ка, Биохимия, Ботаничес
кий журнал, Бюллетень эк
спериментальной биоло
гии и медицины, Бюлле
тень М осковского общес
тва испытателей природы, 
серия биологическая, Вес
тник М осковского универ
ситета (Серия 1. Матема
тика. Механика, Серия 2. 
Химия, Серия 3. Ф изика. 
Астрономия, Серия 4. Ге
ология, Серия 16. Биоло
гия. Серия 17. Почвоведе
ние), В естник С анкт-П е
тербургского университета 
(Физика, Химия), Вопросы 
вирусологии, Вопросы их
тиологии, Вопросы меди
цинской хим ии, Вопросы 
теории плазмы, Вулкано
л о ги я  и с е й с м о л о ги я ,

Высокомолекулярные со 
единения (Серия А, Серия 
Б), Генетика, Геологичес
кий журнал, Геология и ге
офизика, Геоморфология, 
Геотектоника, Геофизичес
кий  ж урнал , Ге о хи м и я , 
Гидробиология, Гидрофи
зический журнал, Горный 
журнал, Дискретная мате
матика, Дифф еренциаль
ные уравнения, Доклады 
Академии наук Беларуси, 
Доклады  А кадем ии наук 
России, Доклады Академии 
наук СССР, Доклады Ака
демии наук Украины, Жур
нал аналитической химии, 
Журнал Всесою зного хи 
м ического  общ ества им. 
Д.И .М енделеева, Журнал 
высшей нервной деятель
ности им. И .П .П авлова, 
Ж урнал вычислительной 
математики и математи
ческой  ф изи ки , Ж урнал 
м и кр о б и о л о ги и , э п и д е 
миологии и иммунологии, 
Ж урнал неор ганической  
химии, Журнал общей би
ологии, Журнал общей хи
мии, Журнал органической 
химии, Журнал структур
ной химии, Журнал техни
ческой ф и зи ки , Ж урнал 
физической химии, Журнал 
эволюционной биохимии 
и физиологии, Журнал э к
спериментальной и теоре
тической физики, Записки 
В сероссийского  минера
л о ги ч е с ко го  о б щ е ств а , 
З о о л о ги ч е с ки й  ж урнал , 
И звестия  АН Б еларуси , 
Известия высших учебных 
за в е д е н и й  (Г е о гр а ф и я , 
Математика, Радиофизика, 
Радиоэлектроника, Ф и зи 
ка, Химия и химическая 
технология), Известия РАН 
(Серия Биологическая, Се
рия Геологическая, Серия 
М атем атическая, С ерия 
Механика жидкости и газа, 
Серия Механика твёрдого 
тела, Серия Ф изика атмос
феры и океана, Серия Ф и
зика Земли, Серия Ф изи
ческая, Серия Х им ичес
кая), Известия С ибирско
го отделения АН СССР (Се
рия химических наук), Из
мерительная техника, Им
мунология, Квантовая эле
ктродинамика, Кибернети
ка, Кинетика  и катализ, 
Коллоидный журнал, Коор
динационная химия, Кос
м ические исследования, 
К р а тки е  со о б щ е н и я  по 
физике ФИАН им. П.Н.Ле- 
бедева, Кристаллография, 
Лазерная физика (на ан
глийском языке), Магнит
ная гидродинамика, Мате
матические заметки, Мате
матический сборник, Ме
таллофизика, Метеороло
гия и гидрология, Механи
ка жидкостей и газов, Ме
ханика композитных мате
риалов, Механика твёрдо
го тела, Микология и фи
топатология, Микробиоло
ги я , М и н е р а л о ги ч е ски й  
журнал, Молекулярная би

ология, Молекулярная ге 
нетика, Микробиология и 
вирусология, Научные до
клады высшей ш колы :“Би
ологические науки” . Ней
р о х и м и я , Н е й р о ф и 
зиология, Неорганические 
материалы, Океанология, 
Онтогенез, Оптика атмос
феры и океана, Оптика и 
спектроскопия, Палеонто
логический журнал, Пара
зи то л о ги я , П етрол огия , 
Письма в “Астрономичес
кий  ж ур н а л ” , П исьм а в 
“Журнал технической фи
зи ки ” , Письма в “Журнал 
экспериментальной и тео
ретической ф изики” , По
верхность, Физика, химия, 
механика, Почвоведение, 
Прикладная математика и 
механика, Радиационная 
биология, Радиоэкология, 
Радиотехника и электрони
ка, Радиохимия, Реакцион
ная способность органи
ческих соединений, Сибир
ский математический жур
нал, Сверхпроводимость:

ф изика, химия, техника, 
С в е р х п р о в о д н и к и ,  
Теоретическая и математи
ческая ф изика, Теорети
ческая и эксперименталь
ная химия, Теория вероят
ностей и её применение, 
Т еория  вер о ятн о стей  и 
математическая статисти
ка, Теплофизика высоких 
температур, Труды МИАН 
им. В.А.Стеклова, Труды 
Московского математичес
ко го  о б щ е ств а , Труды  
Санкт-Петербургского от
деления Математического 
института им. В.А.Стекло
ва, Труды ФИАН им. П.Н. 
Лебедева, Украинский бо
танический журнал, Укра
и н с ки й  б и о х и м и ч е с ки й  
журнал, У краинский ма
тематический журнал, Ук
раинский физический жур
нал, Украинский химичес
кий журнал, Успехи мате
матических наук, Успехи 
со врем енн ой  б и ол огии , 
Успехи ф изиологических 
наук, Успехи ф изических

наук, Успехи химии, Фар- 
макалогия и токсикология, 
Ф изика горения и взрывов, 
Ф изика и техника полупро
водников, Ф изика метал
лов и м етал л овед ен ие , 
Ф изика низких температур, 
Ф и з и к а  т в ё р д о го  тела, 
Ф изика элементарных час
тиц и атомного ядра, Ф и 
з и о л о ги ч е с ки й  ж урнал , 
Физиология растений, Ф и 
зиология человека, Ф ун
кциональный анализ и его 
приложения, Ф изика Зем
ли, Ф изика плазмы (на ан
глийском языке), Химико
ф арм ацевтический  ж ур 
нал, Химическая физика, 
Химия гетероциклических 
соединений, Химия высо
ких энергий, Химия плаз
мы, Химия природных со
единений, Цитология, Ци
тология и генетика, Экспе
риментальная биология , 
Электрохимия, Энтомоло
гическое обозрение, Ядер
ная физика.

о

Некалькі слоў пра “снежнага барса”

Аля иябе

(------- 1 I ^
А н г л ій с к ія  псіхолагі-кансультанты Ф.Ор і  

Э .К л аф  абагул ьн іл і аграм адны  вопыт 
пераадолення перадэкзаменацыйных трывог 
і  хваляванняў. Ix парады адрасуюцца не 
толькі старэйшым школьнікам, абітурыентам 
В Н У I тэхнікумаў, студэнтам, але і ўсім, хто 
займ аецц а сам аадукацы яй, праходзіць  
курсы  перападры хт оўкі, павы ш эння * 
кваліфікацыі, кароткатэрміновага навучання. 
П р ы в о д зім  н е к а л ь к і ўр ы ўкаў  з  кн іг і 
“Экзамены без стрэсу”. 

у __________________________________

Умейце  
расслабляцца

Калі сэ р ц а  паны нае 
калац іцца, ды ханне  зб і- 
ваецца, усё цела ахоплівае 
д ры готка  і ўзм ацняецца 
п о та в ы д зя л е н н е , зд ача  
э кза м е н а  стан е  зн ачна  
цяжэйшай.

Як жа навучыцца рз- 
гуляваць свой стан? Адзін 
са шляхоў — прывучыць 
м озг і цела расслабляцца 
па камандзе.

Колькі часу трэба што- 
д з ё н н а  в ы д зял яц ь  на 
адпрацоўку гэтых навыкаў? 
С пачатку  б уд зе  цалкам  
дастаткова кароткачасовых 
заняткаў ( па 3-4 хвіліны); 
даўжэйшыя на гэтым этапе 
м о гуц ь  вы кл ікац ь  непа- 
ж ад ан ую  р э а кц ы ю  (п а - 
чуццё ўстрывожанасці або, 
н а а д в а р о т , за т а р м о - 
жанасці). Паступова зра- 
б іц е  т р э н ір о ў к і больш  
працягл ы м і: напры клад , 
два разы па 15 хвілін. У 
найбольш загружаныя дні 
ў вас м ожа ў з н ік н у ц ь  
спакуса цалкам адмовіцца 
ад заняткаў. Памятайце, 
LUTO .менавіта ў такія дні 
ўменне расслабляцца вам 
дапаможа больш за ўсё!

Вельмі важна развіць у 
сабе звы чку прадчуваць

расслабление. Абсалютна 
б е с с э н с о ў н а  п раз с іл у  
даваць самому сабе ўста- 
ноўку кшталту: “ Расслаб
л я й ся , ч о р т  п абяры , 
расслабляйся , рассл аб 

л яйся  х у т ч э й !” З а м е ст  
гэтага варта спакойна, але 
рашуча паўтараць: “Зараз 
я буду расслабляцца” .

З а кр ы й ц е  вочы і 
прыслухайцеся да свайго 
дыхания, да мяккіх св іс- 
цячых гукаў, якія супра- 
ваджаюць удых і выдых. 
Пераканайцеся ў тым', што 
вы “ды ш ы це ж ы ва то м ” : 
тэта важна!

У момант удыхаў лічы- 
це , а м о м а н т  вы ды хаў 
вымаўляйце: “Расслабся” . 
Н апры клад , на перш ы м 
удыху скажыце “ адзін” і 
п а с п р а б у й ц е  ў д ум ка х  
пабачы ць л ічбу “ 1 ” . На 
вы ды ху вы м аўце  “ р а с 
слабся” , спрабуючы ўявіць 
пры гэтым слова “расс-ла-

а -а -а -б с я ” . П рацягвайце 
лічыць да таго часу, пакуль 
не адчуеце сябе цалкам 
спакойным.

Экзамены на 
носе: што 

рабіць?

Перш ае — а р га н іза - 
ваць працэс паўтарэння па 
часавы х з р э з а х . Інакш  
каж учы , тр э б а  р а с п р а - 
цаваць план заняткаў па 
кож нам у ты дню , які за - 
ста ўся  да э кза м е н а ў , 
дзённы  план па астатніх 
днях і, нарэшце, гадзінны 
план. Па гэты х часавых 
планах б уд зе  няц яж ка  
прасачы ць за  ты м , што 
ўдалося зрабіць за кожны 
дзень заняткаў.

Калі вы сядаеце  за  
стол з вельмі расплывістай 
мэтай “крыху заняцца паў- 
тарэннем” , вы пазбаўляеце 
сябе вельмі важнага сты- 
мулу — пачуцця выкана- 
нага абавязку пры дасяг- 
ненні пастаўленай мэты. 
Апроч таго, недакладная 
м эта  а ка зв а е  д э з а р га -  
н іза ц ы й н ы  ўплы ў, пры 
першых жа прыкметах сто- 
мы вы адчуваеце спакусу 
адкласці заняткі на потым, 
нават калі вам удалося 
зрабіць зусім няшмат.

Многія студэнты веда- 
юць, калі ў іх наступав пік 
найбольш ай акты ўнасц і. 
“Ж аваронкам” працуецца 
лепш за ўсё зранку, “со
вам” — увечары. Карысна

Экзамены
’ T ■- L- ' .ч

Секцыя альпін ізму, якая 
існуе ў туры сты чны м  клубе 
Б елдзярж ун іверсітэта , была 
заснавана ў 1956-1957 гадах. I 
м ож на  без пераб ольш ання  
с к а з а ц ь , ш то  б е л а р у с к і 
альпінізм пачаўся менавіта з 
гэтага клуба. I зараз тэта адзін 
са ш м атл ік іх  м ал адзёж ны х 
турыстычных клубаў. Кожны год 
сю ды  п р ы х о д з іц ь  м н о ств а  
студэнтаў. Праўда, у горы ідуць 
не ўсе.

Што І казаць, зараз клуб 
перажывае самы цяжкі перыяд 
у сваім існаванні. I трымаецца 
часам толькі дзякуючы энту- 
зіязму трэнераў.

Калі да 1990 года па ўсяму 
б ы л о м у  С а ю зу  існа в а ла  
праф саюзная сістэм а альпі- 
нізму і размяркоўваліся пуцёўкі 
па тых ці іншых маршрутах, то 
потым пачалі праводзіць толькі 
с а м а с то й н ы я  а л ь п ін іс ц к ія  
зборы. I за гэтыя гады многія 
члены  кл уб а  п а б ы в а л і на 
З аход н ім  Каўказе , на Ц эн- 
тральным Каўказе, на Паміра- 
Алае ( Таджыкістан), на Паў-

намеціць, якімі прадметамі 
вы маеце намер займацца 
ва ўласцівыя вам перыяды 
пад’ёму і спаду.

Калі вы адчуваеце сябе 
не ў гуморы, рэкамендуем 
пачаць заняткі з найбольш 
цікавага для вас прадмета, 
тэта дапаможа ўвайсці ў 
рабочае рэчышча.

Тэрміновая 
зуброжка

Н ягледзячы  на ўсе  
свае  ад м оўн ы я  бак і , 
зазубрыванне можа часам 
а п ы н уц ц а  не а б хо д н ы м . 
Уявіце сабе сітуацыю на- 
ступны м  чынам: “Так, у 
маім распараджэнні толькі 
некал ькі га д з ін , і давя- 
дзецца шмат увапхнуць у

без
сябе за гэты час. Турба- 
ванне б удзе  мне пера- 
шкаджаць. Усё! Цяпер за 
работу!”

Нягледзячы на паспя- 
ховы пачатак, вы можаце 
хутка адчуць, што ў душу 
пачынае закрадацца боязь. 
У гэты м  вы падку  р э зка  
падыміцеся, адвярніцеся 
на кароткі час ад вашага 
пісьмовага стала, зрабіце 
н е ка л ь к і па во л ьн ы х, 
глыбокіх удыхаў і выдыхаў 
і толькі потым ізноў пера- 
хо д зь ц е  да спр а вы . 
З а п о м н іц е : а б а в я зко в а  
дыхайце павольна і глыбо- 
ка; хуткае  і неглы бокае 
д ы ханне  м ожа спры яць 
узмацненню напружанасці 
і нервовасці.

Каб надаць сабе ўпэў- 
н е н а сц ь , н а п іш ы ц е  на 
картачцы словы “мне гэта 
пад сілу” . Размясціце ка- 
ртачку так, каб яна заўжды 
была ў вас перад вачыма.

А б а в я зко в а  раб іц е  
кароткія, але рэгулярныя 
перапынкі ў занятках, бо 
ф із ічн а я  і р а зум о ва я  
стомленасць можа пада- 
рваць вашы сілы. У час 
перапынку можна проста 
выйсці з -за  стала, прай- 
сц іся  некалькі разоў па 
пакою.

He раім  кары стацца 
дапамогай стымулятараў — 
кавай, м оцны м  чаем -ці 
сп е ц ы я л ь н ы м і п р э п а - 
ратамі. Перад экзаменамі 
ваш а нервовая  с іс тэ м а  
сама па сабе знаходзіцца 
на ў зв о д з е , і та м у  аб

дадатковай стымуляцыі не 
м ож а бы ць і га в о р к і. 
П авы ш анае ўтр ы м а н н е  
кафеіну ў арганізме, аса- 
бліва пры тых умовах, калі 
вы дацягнулі паўтор матэ- 
рыялу да апошняга моман- 
ту, можа прывесці да са
мых непажаданых наступ- 
стваў  — д р ы го т к іх  рук, 
рассейвання ўвагі, турба- 
вання і неабходнасці ча- 
ста га  навед вання  пры - 
біральні.

Раніца перад 
экзаменам

Многія студэнты лічаць 
карысным зранку ў дзень 
э кза м е н а ў  п р а гл я д зе ц ь

стрэсу

пустыні” .
A сёння д зец і тых, хто 

ствараў гэты клуб, прыходзяць 
сюды займацца, захоўваючы, 
та к ім  чы нам , пе р ае м н а сц ь  
традыцый.

Паліна Грушына

увесь матэрыял, каб асвя- 
жыць у памяці найбольш 
важныя пытанні.

Засяродзіўшы ўвагу на 
а п о ш н ім  па ўто р ы , не 
гр э б у й ц е  сн я д а н ка м . У 
д з е н ь  э к за м е н а  тр э б а  
п а с та р а ц ц а  з ’ е с ц і на 
сняданак троху больш таго, 
да чаго вы прызвычаіліся. 
Вы пав інны  д а п а м а гч ы  
свайму арган ізм у вытры- 
маць 2—3-гадзінную  псі- 
хічную нагрузку. На экза 
м енах м о з г  п р а ц уе  з 
большай актыўнасцю, чыМ 
у звычайныя д н і, і таму 
а р га н із м у  тр э б а  д а д а - 
тковыя энергетычныя ре
сурсы.

Ёсць яшчэ адзін важны 
ф актар, які студэнты не 
схільны лічыць такім, — час 
на дарогу да месца правя- 
д зення  экза м е н а . В іда- 
вочна, што студэнт ведае, 
кол^кі на гэта трэба часу. 
Дзіўна, аднак, што самыя, 
здавалася б, звычайныя 
дзеянні набываюць зусім  
інш ую  а ф арб оўку  ў дн і 
экзаменаў.

У п е р ы яд  с е с іі ці 
ўступных экзаменаў многія 
знаходзяцца ў стане тры- 
вожнасці, і можна наўпрост 
зв я за ц ь  п а ве л ічэн н е  
частаты  д арож н ы х зд а - 
рэнняў з гэтым станам . 
Для таго, каб застрахавац- 
ца ад магчымых непрыем- 
ных в ы п а д ко в а сц я ў , 
выходзьце з дому раней, 
чым звычайна ў дні вучобы.

... В ось , на р э ш ц е , 
надыходзіць хвіліна, калі 
вас запрашаюць у пакой, 
д з е  ад б ы ва ю ц ц а  э к з а 
мены. Старайцеся трымаць 
сябе ў руках , н а стр о й - 
вайцеся на станоўчы вынік!

Падрыхтавала 
Алёна Ш аўкун

ночным Цянь-Шані, у Фанскіх 
гарах.

У тых, хто займ аецца у 
альпінісцкай секцыі, узровень 
ф ізічнай падры хтоўкі значна 
вышэйшы за оярэдні: каманда 
секцыі займае прызавыя месцы 
у штогадовым турысцкім мара
фоне, дзе за адны суткі трэба 
пераадолець сто  кіламетраў. 
Хадзілі яны і ў лыжныя паходы 
на Кольскі паўвостраў, Урал, 
Саяны. Ш м ат хто з іх пара- 
лельна  за й м а е ц ц а
гарналыжным спортам.

Больш сталыя члены клуба 
хадзілі ў высокагорныя экспе- 
д ы ц ы і ў с кл а д з е  зб о р н а й  
Беларусі, узы ходз іл і на п ік  
Леніна, пік Каржанеўскай, пік 
Камунізма, пікХан-Ценгры і г.д. 
Некаторыя альпін істы  нават 
атрымалі паўафіцыйны тьпул 
"снежнага барса” , які надаецца, 
лічы, самым-самым... Снежны 
барс — гэта звер сямейства 
каціных, які жыве на вялікай 
вышыні. Ён вельмі асцярожны, 
так што ўбачыць збліэу можна 
тол ькі я го  сляды — сам ога

звера можна высачыць толькі 
ў  бінокль.

Раз на два гады збіраюцца 
сённяшнія члены клуба і тыя, 
хто  пакінуў я го  ш м ат гадоў 
таму. Разам спяваюць песні 
пад гітару. А яшчэ альпіністы 
вельмі любяць пажартаваць: 
яны перарабілі на альпінісцкі 
лад “ Гамлета” І "Белае сонца

GaAAijfKi: плдлрожжл 
н а  P y c k y w  IIoyham

Беру на свою совесть советовать каждому 
решиться на далёкий путь, чтобы побывать 

на островах Соловецких, но только не три 
дня, а недели две-три...

В.И.Немирович-Данченко Ш
, Выгляд манастыра з усходняга боку

д рэва  купалы цэркваў  I 
ўстанавілі крыжы. Падоў- 
ж ы лася  ж ы ц цё  С ала- 
вецкага манастыра, якое 
так трагічна абарвалася ў 
паслярэвалюцыйныя гады.

Н ямала на р уска й  
зя м л і м а гутн ы х  с та р а - 
жытных кр эпа сц е й , якія 
на зы ва ю цц а  кр а м л я м і. 
Прыгожых, непаўторных, 
волатаўскіх... I ўсё ж Сала- 
вецкі крэмль займае аса- 
блівае месца: ён размеш- 
чаны на самым марскім  
беразе і пры логлядзе з 
м ора  ўр а ж в а е  сва ім  
вы гл яд ам  — вы гл яд ам  
непад ступн ай  кр э п а с ц і, 
складзенай з аграмадных 
блокаў кам еню , пазбаў- 
ленага ўсякай абліцоўкі. I 
нават не веры цца , што 
гэтыя сцены складзеныя 
чалавечымі рукам і. А за 
кр а п а с н ы м і с ц е н а м і 
ўзносяцца ў неба і здаюцца 
л ё гк ім і, амаль паветра- 
н ь ім і, П р а а б р а ж э н с к і і 
У спенскі саборы , сцены 
якіх усё яшчэ захоўваюць 
рэшткі даўняга роспісу...

А ам аль а д р а зу  за 
манастыром і прылеглым 
да я го  пасёлкам  пачы- 
наецца лес, які цягнецца ва 
ўсе  канцы  в о стр а в а . I 
паўсюдна — мноства вялікіх 
і малых азёр, багатых на 
рыбу: шчупакі, акуні, плоткі. 
Яшчэ некалькі гадоў таму 
Салаўкі наведвала мноства 
турыстаў. Існавалі разна- 
с та й н ы я  тур ы сты чн ы я  
маршруты па востраву і 
лодачны я м арш руты  па 
азёрах. Цяпер тут нешмат- 
лю дна. Больш  с у с тр а - 
каюцца турысты-адзіночкі.

Выгляд царскав званіцы з пірамідан знутры з 
англійскіх ядзер і бомб

Выгляд часткі манастырскага цвінтара з царквой на ім у імя прападобнага
Ануфрыя Вялікага

I мы, н ібы та скары - 
стаўшыся парадай вялікага 
рэжысёра, накіраваліся ў 
далёкі шлях. Аб чым цяпер 
і хочам расказаць.

А ка зв а е ц ц а , сам ы я 
яркія ўражанні найбольш 
цяжка даверыць паперы. I 
ўсё ж мы паспрабуем.

Уже на западе 
восточными лучами 
Открылся, освещён, с

высокими верхами 
Пречудных стен округ из 
диких камней град.

Так апісаў М .В.Лама- 
носаў у паэме “Пётр Вялікі” 
ўражанне, якое робіць з 
мора Салавецкі крэмль. I 
нам, напэўна, лелей не 
апісаць. Тым болей, што за 
два з паловай стагоддзі 
аблічча манастыра амаль 
не змянілася. Толькі ў 1991 
го д зе  нанова  зр уб іл і з

Салавецкі архіпелаг — 
сам ы  буйны  на Белым 
моры. Самыя маленькія з 
астравоў — Заечыя, самы 
вялікі — Салавецкі востраў. 
На я го  ў 1420 го д зе  
прыбылі першыя насельнікі 
— манахі Саввацій і Аўра- 
ам. Устанавілі высокі крыж 
над морам, зрубілі келлю і 
заснавалі манастыр, слава 
якога разнеслася па ўсёй 
Pacii і зб ірала ў святое 
м есца  тысячы і тысячы 
паломнікаў з усіх канцоў 
рускай зямлі.

С а л а в е ц кам у  м ана - 
сты ру так і не суджана 
было адсвяткаваць свой 
5 0 0 -га д о в ы  ю б іл е й ... У

1923 годзе на святую зям- 
лю ўвайшоў СЛОН (Соло
ве ц ки й  л а ге р ь  о со б о го  
н а з н а ч е н и я ), на зм е н у  
якому ў 1936 годзе прый- 
шоў СТОН (С оловецкая  
тю рьм а о со б о го  н а зн а 
чения)...

Можна было б яшчэ 
расказац ь  і аб абароне 
м а н а сты р а  ад  нападу 
а м е р ы ка н с ка й  ваеннай 
эскадры ў час Крымскай 
вайны, і аб М акар’еўскай 
пусты н і, д зе  ўв е сь  год  
манахі здымалі ўраджай 
гур ко ў  і пам ідораў, дзе 
выспявалі вінаград, каву
ны, дыні і нават персікі. 
Зрэшты, пра тэта вы змо-

жаце прачытаць у якой- 
небудзь кнізе.

М ожна было б р а с 
казаць аб тым, якія чарніцы 
мы збіралі на Салаўках — 
велічынёй з вінаград, ці аб 
барав іках або падасіна- 
віках, якімі падчас невялікіх 
прагулак мы напакоўвалі 
поўныя р укза к і. Ці р а с 
казаць аб карэльскіх бяро- 
зах, якія  быццам аплак- 
ваюць нешта, ці аб дзівос- 
ных паўночны х заход ах 
сонца. Але ўсё ж вам лелей 
пабачы ц ь  гэ та  св а ім і 
вачыма.

К .Іваноў  
П.Груш ына

Эсэ

Аэрастат. 
М ангальф ’ер. 
Аблокі.

Паветра падхоплівае 
цябе, амаль бязважкага, 

• і ўздымае. Яшчэ імгненне 
— і панясе. Але ты, твая 
воля аказваецеся 
мацнейшымі за паве- 
траную плынь; і восьужо 
не яна валачэ цябе, а 
наадварот — ты падна- 
чальваеш яе сабе, кіруеш 
ёю. Ты адчуваеш у сабе

здольнасць на самыя 
складаны я п іруэты , 
самыя немагчымыя 
штукарствы, але не робіш 
іх. Менавіта таму, што 
гэта штукарствы, што яны 
— штучныя. A ўсялякая 
штучнасць у небе, у палё- 
це — лішняя, няшчырая.

Таму ў ідэале ты мо- 
жаш раб іць  самыя 
неверагодныя трукі, але 
на практыцы абмяжоў- 
ваешся толькі самым 
неабходным.

Здаецца, як толькі 
пачнеш мудрагеліць, то 
знікнуць адно за адным —

Паветра
Зміцер Дзядзенка

радасць ад гіалёту, здоль
насць да штукарстваў, а 
потым і самое ўменне 
лётаць.

Ш агал. “ Над гора- 
дам” і “Прагулка”. У іншых 
карцінах — таксама, але 
ў гэтых — асабліва яркі 
палёт. Вось такі, нату
ральны.

Марку Шагалу

Лятаць — 
ёсць, бадай, 
адзіным маім  
умельствам.
He трэба разганяцца, 
адпіхвацца ад зямлі, 
узмахваць рукамі.

Варта адно прыўзняцца 
над глебай 
і  адчуць пад нагамі 
паветра.

I адтуль, з  вышыні, 
можна, нарэшце, 
глядзець на ўсё 
нармальна  —  

з іроніяй
і ерэтычнай усмешкай.

Аднак глядзець уніз, 
разглядаючы тое, што 
застал.ося на зямлі, пачы- 
наеш потым. A спачатку 
ёсць толькі неба і бяскон- 
цая радасць палёту.

Менавіта — палёту. У 
Міхаіла Анчарава ёсць

думка, што мухі ( дый 
розная іншая жамяра), 
птушкі — яны не лятаюць, 
а стараюцца не ўпасці. 
Для таго , каб лётаць, 
трэба быць лягчэйшым за 
паветра.

Вось рыба, напры- 
клад, тая нават І мёртвая 
не патанае. Бо ў яе — 
плавальны пузыр.

Такі ж ( ці падобны) 
пузыр неабходны і для 
палёту. Каб ляцець, а не 
“старацца не ўпасці” .

Аэрастат. 
Мангальф ’ер. 
Аблокі.

